LES FEYONS DE LA BUTTE DE QUENEA , d’aprés Paul Sébillot.

D'aotefai, a La Pernessaie, y avaet de(iz fréres, Chino e Matao qi taent bossés. Pas ben
lein de céz ye(s, des feyons, pas pus gros ge le paelice, dansaent e chantaent, les sairs
de leune, su la bute de Quénéa. Un matin, Chino dit de méme :

- Adsair, j'iré les vair de pus prés. Je vels savair ghi g'i chantent.

- Vas-y tout sou, j'eme mied a rester me chaoffer a ma foueé.

Vla don Chino parti. A mesure qu'i s'aperchaet, i oueyaet les feyons a chanter :

" Lundi, mardi", "lundi, mardi"...
Rendu a I'endret oyou ge les feyons dansaent, i se ghutit dérere ene broussée de jans .

"Lundi, mardi...Lundi, mardi !"

Chino se chomit e lou huchit : "Merqerdi".

Le menou demandit a Chino:

- Et-ti tai g' a écourté notr’ chanson ?

- Vere, vere. Votr’ chanson ét net gentille. Més, je creis... je sonje...
ge vous pouéz l'alonjer un ptit cai. O sera core pus alante...

- J alons essayer, més gare a tai si la cadence ne sieut pas...

E vla lés feyons de repeisser lou rond e de chanter :

" Lundi, mardi, mergerdi"... " Lundi, mardi, mergerdi"... " Lundi, mardi,
merqerdi"...
Ca rouélaet, ca rouelaet de pus en pus vite... | taent benézes, les feyons.

Le menou dit a Chino :

- Et net ben ce ge tu nous a apprinz. Pour te recompenser, j 'alons te tirer ta
bosse.

C’ét de méme qe Chino fut déteursu. Quand il arrivit a son 6té, Matao li dit :

-Ah | Mé, t'es don pus bossé !

- Dame nouna, me vla ben dreit astour !

E Chino li contit ce qgi s'étaet passé su la bute de Quénéa.
Matao le lendemain au sair alit vaer les feyons. Ah! Dame, ca donnaet :
"Lundi, mardi, mergerdi.... Lundi, mardi, mergerdi... Lundi, mardi, merqerdi..."
Matao avaet bonne envie de lésser sa bosse, li etou. | lou huchit : "Jeudi..."

Un aotr menou li demandit:

- Et-ti tai g'a écourté notr’ chanson ?

- Vére, vére. N'est pas ge votr’ chanson ét mal. Més, ole ét un petit courte.
Mettez don au bout : " Jeudi". O sera pus longue !

- Ahl Més, j'ons déja minz un coupllet de pus yere ao sair ... J'alons tout come
essayer. Gare a tai si la cadence ne sieut pas !

" Lundi, mardi, merquerdi,

Jeudi!
"Lundi, mardi, merquerdi,
Jeudi!"

- Ah! Maodit! J'ons perdu note cadence ! Not’ rond est fénée |

Les feyons tout derbous hapite la bosse a Chino qi taet core dans la broussée de
jans e la minte a Matao. Stici taet parti o ene bosse, més, i s'en revint o dedz.



